
को दिया जाने वाला उत्तर

सूरजकुंड हस्‍तशिल्‍प मेले का स्‍तरोन्‍नयन
742.
डा. चंदन मित्रा :     
 
क्या पर्यटन मंत्री यह बताने की कृपा करेंगे कि: 

(क)  
क्‍या सरकार ने 2013 से ‘सूरजकुंड हस्‍तशिल्प मेले’ का स्‍तरोन्‍नयन ‘सूरजकुंड अंतर्राष्‍ट्रीय हस्‍तशिल्‍प मेले’ के रूप में करने का निर्णय लिया है; 
(ख)   यदि हां, तो तत्‍संबंधी ब्‍यौरा क्‍या है; और
(ग) 
सरकार द्वारा देश के अन्‍य भागों, विशेषकर मध्‍य प्रदेश में इसी प्रकार के मेलों का नियमित आधार पर आयोजन करने के लिए क्‍या कदम उठाए गए हैं?

उत्तर
पर्यटन मंत्रालय में राज्‍य मंत्री                  ( श्री सुल्‍तान अहमद )
(क) और (ख): जी, हां ।  हरियाणा राज्‍य सरकार ने वर्ष 2013 से सूरजकुंड मेले का सूरजकुंड अंतर्राष्‍ट्रीय क्राफ्ट मेले के रूप में स्‍तरोन्‍नयन करने का निर्णय लिया है । वर्ष 2013 से सहयोगी देश के अतिरिक्‍त, अनेक देशों की बृह्त भागीदारी होगी ।  प्रतिभागी देशों की भूमिका में मेला ग्राउंड में निर्दिष्‍ट क्षेत्रों पर देश विशिष्‍ट वातावरण तैयार करना, देश की कला और शिल्‍प को प्रदर्शित करने के लिए शिल्‍पकारों और सांस्‍कृतिक मंडलियों को आमंत्रित करना शामिल है ।
(ग) : मेलों और उत्‍सवों सहित पर्यटन परियोजनाओं का विकास, संवर्धन और कार्यान्‍वयन मुख्‍यत: राज्‍य सरकारों/संघ राज्‍य क्षेत्र प्रशासनों द्वारा किया जाता है ।  तथापि, पर्यटन मंत्रालय राज्‍य सरकारों/संघ राज्‍य क्षेत्र प्रशासनों के परामर्श से प्राथमिकता प्राप्‍त पर्यटन परियोजनाओं के लिए केन्‍द्रीय वित्तीय सहायता प्रदान करता है ।  योजना के दिशा-निर्देशों के अनुसार पूर्ण परियोजनाओं को निधियों की उपलब्‍धता और पारस्‍परिक प्राथमिकता की शर्त पर स्‍वीकृत किया जाता है ।  मध्‍य प्रदेश राज्‍य सरकार से ऐसा कोई प्रस्‍ताव प्राप्‍त नहीं हुआ है । 
*****
